
UNIDADE 2
Eu son así
Nesta unidade imos presentar os nosos compañeiros de clase. 
Para iso, imos aprender:

 a identifi car e describir fi sicamente as persoas  a falar do aspecto 

e do carácter  a expresar as semellanzas e diferenzas entre as persoas 

 a preguntar sobre gustos e intereses  a contrastar gustos e preferencias 

 a falar de relacións persoais  o/a/os/as + adxectivo 

 o/a/os/as + de + substantivo  o/a/os/as + que + verbo  os posesivos

comprender

1. IRMÁNS
Estes son os irmáns Portela. Escolle un deles. O teu 

compañeiro vaiche facer preguntas para adiviñar cal é.

  É louro?
 Non.
  É moreno?
 Si.
  Leva lentes?
 Si.

4. Ramón Portela
É calvo.
Ten os ollos marróns.
Ten perilla.
Leva lentes.

3. Xurxo Portela
Ten o pelo castaño.
Ten o pelo rizado.
Leva o pelo longo.
Ten os ollos verdes.
Ten barba.
Leva lentes.

1. Marcos Portela
É moreno.
Ten o pelo rizado.
Ten os ollos verdes.
Leva bigote.
Leva lentes.

9. Pedro Portela
Ten o pelo castaño.
Ten o pelo rizado.
Leva o pelo longo.
Ten os ollos marróns.
Ten bigote.
Leva lentes.

 
2. Xulio Portela
É louro.
Ten os ollos azuis.
Ten barba.
Leva o pelo curto.

5. Xoán Portela
É roxo.
Ten o pelo liso.
Leva o pelo longo.
Ten os ollos azuis.
Ten bigote.

8. Rafa Portela
É louro.
Leva o pelo curto.
Ten os ollos negros.
Ten perilla.
Leva lentes.

6. Bieito Portela
É moreno.
Leva o pelo curto.
Ten o pelo rizado.
Ten os ollos verdes.  

10. Manuel Portela
É roxo.
Ten o pelo rizado.
Leva o pelo longo.
Ten os ollos azuis.
Leva lentes.

7. Miguel Portela
É calvo.
Ten os ollos marróns.
Ten perilla.

dezaoito

2. PRESENTACIÓNS 
A. O programa Galegos no Planeta 
está realizando un casting para elixir a 

presentadora. A continuación vas ler a 

presentación de tres candidatas. A que 

fotografía cres que corresponde cada unha 

das descricións? Identifícaas cos textos.

CD
8-10

B. Agora as tres candidatas falan un pouco 

máis delas mesmas. Escoita o que din. Sabes 

quen fala en cada caso? Escribe o nome ao lado do 

número correspondente. 

1.  ....................................................................

2.  ....................................................................

3.  ....................................................................

C. Como cres que son estas rapazas? Completa o cadro e, 

logo, compara as túas respostas coas do teu compañeiro.

CARME OLAIA LAURA

Parece unha persoa alegre e 
divertida.

Parece bastante 
intelixente.

Parece unha rapaza moi 
interesante.

Parece un pouco 
antipática.

Parece unha persoa bastante 
agradable.

Parece moi 
simpática.

Parece unha rapaza 
introvertida.

  Olaia parece moi simpática, non?
 Si, e tamén moi intelixente.

UNIDADE 2

Galegos 
  no Planeta

C

B

A

2. Ola! Chámome 
Olaia. Teño 26 anos, 
estudo árabe, alemán 
e ruso e son fotógrafa. 
Gústame moito ir ao 
cine e ler, pero sobre 
todo viaxar. Os meus 
lugares favoritos son 
a Patagonia e a India. 
Encántanme.
Unha aperta.

1. Bo día. Chámome Carme e 
son funcionaria. Estudo inglés 
e portugués. Gústame coñecer 
xente nova e pintar. As fi ns 
de semana encántame 
practicar deportes ao aire 
libre. Son a miña paixón. 
Teño 30 anos. Ata loguiño.

3. Ola! Teño 21 anos e o meu nome 
é Laura. Falo italiano e romanés. 
Son estudante e gústame estar cos 
amigos, ir de viños e a fotografía. Pero 
a miña paixón é a música. Ata pronto.

dezanove

explorar e reflectir

3. OS MEUS AMIGOS
A. Mar está pasando unha tempada en Arxentina. 

Hoxe escribiulle unha mensaxe electrónica á súa irmá 

e envioulle unha fotografía. Podes identifi car os seus 

amigos? 

B. As estruturas que están a continuación sérvennos 

para identifi car algo ou alguén dentro dun grupo. Podes 

marcar todas as que encontres na mensaxe de Mar?

o / a / os / as + adxectivo

o / a / os / as + de + substantivo

o / a / os / as + que + verbo

4. TEMPO LIBRE
A. A revista on line Aula de música pregúntalles a algúns 

mozos galegos sobre os seus gustos musicais. Remarca 

nos textos as informacións coas que coincides.

Ola Pili!

Como vai todo? Eu xenial! Estou moi contenta 
de estar aquí (“acá”, como se di en Arxentina). 
Ademais de estudar, tamén teño tempo para ver 
moitas cousas e para coñecer xente. Envíoche unha 
foto cos meus amigos de aquí: as dúas rapazas da 
esquerda son irmás. Leila é a morena e Sandra é 
a que leva lentes, son moi simpáticas. O que está 
entre Sandra e eu é Diego, o mozo de Sandra. A 
rapaza da dereita, a de coleta, chámase Abigail. É 
a primeira persoa que coñecín ao chegar e lévome 
moi ben con ela. A ver se vés visitarme pronto e 
coñeces a todos en persoa. Moitos bicos, irmaíña.

Mar

B. Encerra nun círculo todas as frases nas que aparecen 

gusta/gustan, encanta/encantan e interesa/interesan. 

Entendes a diferenza entre as formas? Coméntao co teu 

profesor.

C. Agora completa este cadro cos pronomes 

correspondentes. 

(A min)        gústa/n....... encánta/n....... interésa/n.......
                 che              che              che(A ti)  gústa/n....... encánta/n....... interésa/n....... 

(A el/ela/
vostede) 

gústa/n....... encánta/n....... interésa/n.......             

(A nós)  gústa/n....... encánta/n....... interésa/n.......

(A vós)     gústa/n....... encánta/n....... interésa/n.......
(A eles/elas/                     lles              lles              lles
vostedes) 

gústa/n....... encánta/n.......  interésa/n.......

5. A FAMILIA DE SOCORRO
Esta é a árbore xenealóxica dunha familia galega. Le as 

frases e escribe as relacións que faltan. 

•  Manolo é o marido de Socorro.
•  Socorro é a avoa de Clara e de Daniel. 
•  Clara é a fi lla de Alberte e de Luisa. 
•  Daniel é o neto de Manolo e de Socorro.
•  Marta é a irmá de Alberte.
•  Manolo é o pai de Marta e de Alberte.

vinte

...........

mullerManolo Socorro

Xurxo Marta Alberte Luisa

Daniel Clara

fi llo ..........

.........

irmá

.......... nai
avó

.........

Que tipo de música escoitas normalmente? Gústanme 
moitos tipos, pero ultimamente escoito moita música 
folk. Onde escoitas música? En todas as partes: no 
coche, na casa, no traballo... O teu cantante ou grupo 
favorito? Encántame Fía na Roca.

Xan

24 anos 
Portomarín

Que tipo de música escoitas normalmente? Clásica 
e jazz, sobre todo. Onde escoitas música? Na casa. Á 
miña moza tamén lle gusta a música e na casa temos 
moitísimos discos. E gústavos o mesmo tipo de música? 
Non, a ela interésanlle máis a música soul e a alternativa.

Serxio

33 anos
Laxe

Que tipo de música escoitades normalmente? 
Gústanos escoitar de todo, pero preferimos o pop 
independente. En inglés? Si, pero tamén nos interesa 
moito o pop en galego. Os vosos grupos favoritos? 
Encántannos Radiohead, Los Planetas e Quant.

Beatriz, 
28 anos
Clara, 
24 anos
A Pobra

UNIDADE 2

Aspecto físico

É  (un rapaz/unha rapaza) moi guapo/a.
 (un home/unha muller) bastante atractivo/a.
  un pouco* feo/a.

Outros trazos físicos: louro/a, moreno/a, calvo/a, alto/a, 
baixo/a, gordo/a, delgado/a...

Ten o pelo louro/castaño/negro/rizado/liso.
        os ollos negros/azuis/verdes/marróns.
        barba/bigote/perilla.
Leva  o pelo longo/curto.
  lentes/gorra/chapeu/traxe/gravata...
Mide  1,80 
Pesa  78 quilos.

Primeiras impresións (carácter)
  moi
Parece

 (un rapaz/unha rapaza) 
 (un home/unha muller) 

bastante
  un pouco*

  Que pensas de Mari?

  Non sei, parece bastante xeitosa.

divertido /a 
aburrido/a
aberto/a
pechado/a
serio/a
simpático/a
tímido/a
xeitoso/a
interesante
intelixente
alegre
agradable
desagradable
sociable

*Úsase con adxectivos que se consideran negativos. 

Gustos e intereses    Resumo gramatical p. 138

(A min)
(A ti)
(A el/ela/vostede)
(A nós)
(A vós)
(A eles/elas/vostedes)

gústame/che/lle/nos/vos/lles
    o cine/ir ao cine

gústanme/che/lle/nos/vos/lles
    os fi lmes de acción

PREFERIR
(eu) prefi ro (nós) preferimos
(ti) prefi res (vós) preferides
(el/ela/vostede)  prefi re (eles/elas/vostedes)  prefi ren

Contrastar gustos
  (A min) encántanme as discotecas.

  A min tamén.

  Pois eu prefi ro os bares con música ambiente.

  Non me gusta nada o baloncesto.

  A min tampouco.

  Pois a min, si.

  Que facedes normalmente os venres pola noite?

  A min gústame ir ao cine, pero a ela encántalle quedar na 

casa vendo a tele.

vinte e unha

Falar de parecidos

PARECER
(eu) parézome (nós) parecémonos
(ti) paréceste (vós) parecédesvos
(el/ela/vostede)  parécese (eles/elas/vostedes) parécense

  Eu parézome a meu pai. (= Meu pai e eu parecémonos.)

  Pois eu, no carácter, son coma miña nai.

Os posesivos    Resumo gramatical p. 133

  Masculino  Feminino 
  Sing. Plural Sing. Plural 
(eu) meu  meus miña miñas
(ti) teu teus túa túas
(el/ela/vostede) seu seus súa súas
(nós) noso nosos nosa nosas
(vós) voso vosos vosa vosas
(eles/elas/vostedes) seu seus súa súas

O posesivo diante dun nome vai obrigatoriamente con artigo, 
pero con nome de parentesco ten un emprego opcional: 
o meu libro, a miña camisa; (o) meu home, (a) miña irmá... 

Identifi car 

O/a/os/as + adxectivo:  Os louros son xemelgos.

O/a/os/as + de + substantivo:   O de traxe azul é o meu veciño.

O/a/os/as + que + verbo:  A que canta é miña nai.

Falar de relacións
Presentar
  É un compañeiro/son uns compañeiros de traballo.

  É un amigo meu/unha amiga miña.
  Son uns amigos meus/unhas amigas miñas.

Relacións de parentesco
pais = pai + nai home
irmáns = irmán + irmá muller
avós = avó + avoa cuñado/a
fi llos = fi llo + fi lla tío/a
neto/a = fi llo/fi lla dos fi llos  sobriño/a
xenro = marido da fi lla padriño/madriña
nora = muller do fi llo afi llado/afi llada

Relacións de parella
Estar casado/a Ter parella Saír cun rapaz
 solteiro/a  mozo/a  cunha rapaza
 divorciado/a*   con alguén
 separado/a*
 viúvo/a
*Para persoas separadas/divorciadas úsase ex-marido e ex-muller.

Valorar unha relación
(eu) lévome 
(ti) lévaste  ben
(el/ela/vostede) lévase regular    con...
(nós)  levámonos mal
(vós) levádesvos
(eles/elas/vostedes) lévanse

practicar e comunicar

6. BUSCAR PARELLA 
A. Le estes dous anuncios da sección de contactos 

dunha páxina web. En parellas, elixide un deles e 

escribide o anuncio de alguén ideal para esa persoa. 

B. Agora lede o voso anuncio en voz alta e os vosos 

compañeiros teñen que decidir se a persoa encaixa con 

Tareixa ou con Noa. 

7. A NAI DA MIÑA NAI 
Mira o vocabulario da familia que tes na actividade “A 

familia de Socorro”. Escribe cinco frases sobre a túa 

familia e despois lellas ao teu compañeiro, que ten que 

descubrir quen é.

  Chámase Bieito, é o pai de meu pai... 
 É o teu avó!

practicar e comunicar

8. É UN HOME DUNS 
65 ANOS...
Prepara a descrición dunha personaxe famosa, real 

ou de fi cción, ou dun alumno/dunha alumna da clase. 

Despois, lella a un compañeiro. Sabes quen é?

 

–  un actor, unha actriz 

–  un deportista, unha deportista 

–  un cantante, unha cantante 

–  un home de negocios, unha muller de negocios 

–  un político, unha política 

–  un alumno da clase 

–  unha alumna da clase 

un neno      un mozo / un rapaz     
un home / señor      un señor maior 

unha nena      unha moza / unha rapaza     
unha muller / señora unha señora maior

ten 20 anos           
ten uns 40 anos = ten aproximadamente 40 anos

  É un home duns 65 anos. Agora non é moi guapo, 
pero de mozo si. É un cantante moi famoso que vive en 
Miami, e ten un fi llo tamén cantante que se chama 
Enrique. É de orixe galega... 

 Julio Iglesias?
  Si.

1. ENXEÑEIRA SOLTEIRA

Chámome Tareixa e estou solteira. 
Teño 45 anos, mido 1,65 e peso 67 
quilos. Son morena e teño os ollos 
azuis. Son enxeñeira industrial. 
Gústame o mar, pasar as fi ns de 
semana navegando e descubrindo 
bos restaurantes. Son unha persoa 
optimista, alegre e en xeral lévome 
ben con todo o mundo. Quero coñecer  
un home agarimoso, preferentemente 
moreno  e maduro, de entre 40 e 45 
anos para matrimonio. Non importa a 
súa situación económica.

2. MOZA EXPLOSIVA

Ola, queres coñecer unha moza 
explosiva? Chámome Noa e teño 
22 anos. Mido 1,72 e peso 65 quilos. 
Son loura e teño os ollos verdes. 
A xente di que me parezo a Pamela 
Anderson. Agora traballo nunha 
axencia inmobiliaria. Encántame 
viaxar, bailar e divertirme. Quero 
coñecer un mozo alegre, a ser posible 
alto e ben feitiño, para ser amigos e 
aos poucos descubrir se podemos ser 
algo máis. Escríbeme!

http://buscarparella.net

vinte e dúas



23

 Persoa elixida: 

 Relación comigo: 

 Nacionalidade: 

 Ocupación: 

 Idade: 

 Aspecto físico: 

 Carácter: 

 Calidades: 

 Gustos e afeccións: 

 Habilidades : 

9. EU QUERO COÑECER 
O PRIMO DE UXÍA 
A. Queres recibir unha visita de alguén doutro país ou 

cidade? Escolle unha persoa (un familiar, un amigo, 

unha amiga etc.) que coñezas e que queiras que pase 

uns días contigo. Prepara unha descrición da persoa 

que escolliches cubrindo a seguinte fi cha. 

UNIDADE 2

B. Descríbelle agora esa persoa ao resto 

da clase. Os teus compañeiros teñen que 

escoitar atentamente para logo escoller 

un dos convidados para coñecelo. Tamén 

poden facer preguntas. 

  O meu convidado chámase Antón, é un 
primo meu e vive en Caracas. Ten 30 anos 
e é economista. É un rapaz moi simpático 
e moi divertido: gústalle moito a troula, 
bailar e coñecer xente nova... e tamén 
sabe tocar a gaita!

  E como é? 
  Pois... moi ben feito.

C. Agora cada alumno debe dicir a quen 

quere coñecer e explicar por que. 

  Eu quero coñecer o primo de Uxía, a 
Antón, porque aos dous nos gustan as 
festas e porque di que é moi feito... 

vinte e tres

viaxar

10. MODELOS DE FAMILIA
A. Aquí tes cinco modelos de familias galegas. Le 

os textos. Cal cres que é o modelo de familia máis 

típico en Galicia? E o menos típico? Coméntao cos 

teus compañeiros. 

Polo menos 350 casamentos 

homosexuais nos primeiros 

meses de vixencia da lei

As familias numerosas terán descontos no transporte

Oenegués de Vigo lanzan a primeira 

entidade nacional de familias do mar

A natalidade galega supón só o 
4,6% da española, a metade que 
hai 50 anos

A metade dos fogares ourensáns acollen, polo 

menos, unha persoa de máis de 65 anos

D

F G

Unhas tres mil familias poderán optar a 

unha rebaixa do 25% no IBI da zona rural
B

A falta de 
regulación 
permitirá que as 
parellas de feito 
poidan adoptar

H

I

vinte e catro

1. Sabela ten 35 anos. É propietaria dun negocio. 
Ten un neno adoptado de tres anos de orixe ucraína e 
viven nunha casa nas aforas de Vigo.

2. Estevo e Anxélica, de 60 e 55 anos, viven en 
Narón. El traballa de mecánico e ela é ama de casa. 
Viven cos tres fi llos: Aurora, de 30, Claudia, de 27, e 
Isaac, de 25. 

3. Rexina e Marcelino viven nunha aldea do interior 
da provincia de Ourense. Están xubilados e viven sos. 
Ela ten 76 anos e el 73.

4. Alberte e Lucía viven en Cambados. Non están 
casados. Ela é ama de casa e el mariñeiro. Está seis 
meses embarcado e seis na casa. Teñen dous fi llos.

5. Anxo e Bertrán están casados dende hai tres 
meses. Ambos son galegos e teñen un bar en Baiona. 
Os dous teñen 33 anos.

6. Carlos e Adriana viven en Santiago. Teñen 30 e 34 
anos. El é galego e ela brasileira. Teñen un fi llo. Os 
dous traballan de administrativos nunha empresa de 
construción. 

B. Se non es galego, que modelos de familias 

existen no teu país ou na túa comunidade? En 

pequenos grupos, describide o modelo de familia 

máis típico do lugar de onde sodes.

C. Agora, le os seguintes titulares de prensa e di con 

que persoas da reportaxe da sección A os podes 

relacionar. Pode haber máis dunha opción. 

O envellecemento 
de Galicia castiga o 
mercado laboral

A

Nenos e adolescentes de 
familias monoparentais 
canguesas participan no 
programa Rais

C

E

